
Fèy enfòmasyon

Sistèm Echanj Done Enfòmasyon Eta [State Information 
Data Exchange System (SIDES)] sou Asirans Chomaj

Kisa SIDES ye?
SIDES, Sistèm Echanj Done Enfòmasyon 
Eta sou Asirans Chomaj, se yon sistèm ki 
baze sou sitwèb ki pèmèt Depatman Travay 
ak patwon yo kominike dirèkteman ak yon 
fason efikas lè yon moun aplike pou yon 
nouvo reklamasyon Asirans Chomaj.  Sistèm 
transmèt kesyon Depatman Travay konsènan 
nouvo reklamasyon Asirans Chomaj ansyen 
anplwaye yo fè dirèkteman ba ou, yon fason 
pou ou kapab reponn vit epitou yon fason 
pou nou kapab travay sou reklamasyon yo 
san pèdi tan pandan n ap bay pwoteksyon 
kont fwod nan sistèm nan.  SIDES yo kreye 
nan tèt ansanm avèk Asosyasyon Nasyonal 
Ajans Travay Eta a (National Association of 
State Workforce Agencies), pral ede oumenm 
oswa reprezantan ou (pa egzanp, yon 
administratè endepandan) reponn kesyon sou 
reklamasyon yo fasil, avèk presizyon, epi nan 
yon mannyè ki apwopriye.

Gen de (2) aspè nan SIDES:
•	SIDES E-Response pou Biznis yo: Pou 

patwon ki gen ti kantite anplwaye epi 
ki pa gen reprezantan (pa egzanp, yon 
ajan pewòl), Sistèm SIDES E-Response 
bay yon fason ki fasil pou ou reponn 
sou fòm elektwonik pou kesyon ak 
demann nou yo.

•	SIDES pou Administratè Endepandan 
yo ak Gwo Patwon yo: Pou gwo patwon 
ou, SIDES bay yon entèfas divilgasyon 
done ak swivi dosye ki pi otomatize 
ak efikas ant oumenm, Administratè 
Endepandan ou yo, ak rezo ajan eta a 
pase sistèm yo ki la kounye a. Paske 

sistèm enfòmatik yo “pale” youn ak lòt, 
SIDES bay fason ki pi serye ak pi efikas 
pou jere gwo volim tranzaksyon ki gen 
enfòmasyon sou Asirans Chomaj.  

Kijan SIDES ap ede mwen?
Lè yon travayè tonbe nan chomaj epi 
lè li aplike pou avantaj Asirans Chomaj, 
Depatman Travay ap kontakte ansyen 
patwon yo pou konnen pou kisa travayè 
a pa gen djòb oswa pèdi djòb li. Nou 
depannde patwon yo pou ban nou 
enfòmasyon sa yo yon fason pou nou kapab 
itilize yo, ansanm avèk enfòmasyon travayè 
bay, pou nou detèmine si travayè a gen dwa 
pou resevwa avantaj yo.

Youn nan kòz prensipal peman Asirans 
Chomaj ki pa kòrèk nou fè ba travayè yo 
se lè nou pa gen ase enfòmasyon egzat 
sou rezon ki fè yon travayè pa gen djòb 
oswa sou rezon ki fè li pèdi djòb li. Pou nou 
kapab evite peman avantaj ki pa kòrèk, nou 
bezwen patwon yo bay repons pou demann 
nou yo avèk presizyon, yon fason ki konplè 
epitou nan yon mannyè ki apwopriye. Lè ou 
fè sa, ou ede nou pwoteje biznis ou epitou 
evite fwod posib. 

SIDES gen anpil lòt avantaj pou ou:

•	Li GRATIS pou itilize.

•	Li ofri fòma ki nòmalize sou plan 
nasyonal pou demann enfòmasyon yo.

•	Verifikasyon done yo asire echanj 
enfòmasyon ki okonplè ak valab.

•	Ou resevwa demann pou enfòma syon 
yo pi vit, sa ki vle di ou kapab reponn 
pi vit.



•	Ou resevwa yon resi kòm prèv ki 
endike nou te travay sou repons ou 
yon fason ki apwopriye.

•	Li ofri yon sèl pwen kontak pou kes 
yon yo ak repons yo.

•	Mwens koutfil swivi ak mwens kore 
spondans nesesè.

•	Li diminye frè pou peye nan sèvis  
lapòs epi li pwodui mwens papye.

•	Li amelyore fason pou detekte fwod. 

Sa vle di, SIDES ede ou reponn kesyon nou 
yo sou separasyon ou avèk ansyen patwon 
ou yo vit epi okonplè. Sa anpeche peman yo 
ale pou moun ki pa merite yo, pandan l ap 
pwoteje onètete fon fidisyè Asirans Chomaj 
ak kont patwon ou. Finalman lè nou anpeche 
fwod sa ekonomize lajan pou patwon yo.

Kijan pou mwen enskri pou SIDES 
E-Response pou Biznis yo?
Li fasil pou enskri pou SIDES E-Response. 
Gen de (2) etap sèlman:

1. Si ou pa gen yon kont Sèvis Asirans Chomaj 
sou Entènèt, ale sou sitwèb http://labor.ny.gov/
ui/Authentication/index.shtm. 

Si ou deja gen yon kont Sèvis Depatman 
Taksasyon ak Finans (Department of 
Taxation and Finance) sou Entènèt, ou kapab 
modifye kont ou depi ou swiv eksplikasyon 
ki sou sitwèb nou nan http://labor.ny.gov/ui/
Authentication/index.shtm sou fason pou 
itilize kont sa a pou Sèvis Asirans Chomaj 
sou Entènèt. Sonje kont Sèvis sou Entènèt 
nou an ba ou lòt avantaj, tankou aksè nan 
enfòmasyon sou kont Asirans Chomaj ou, 
mwayen pou deklare rannman ou sou 
entènèt chak trimès, yon fason ki pwoteje pou 
kominike avèk Depatman Travay ak plis lòt.

P821HC 9/15) Depatman Travay Eta New York se yon Patwon/Pwogram ki Bay Opòtinite Egalego pou Tout Moun. Gen èd ak sèvis oksilyè ki disponib pou moun ki andikape depi yo fè demann lan.

2. Rele nimewo 1-888-899-8810 epi Peze 1, 
answit Peze 4. Yon reprezantan ap revize 
kont ou epi l ap enskri ou pou SIDES.  

Kijan SIDES E-Response pou Biznis ap fè 
mwen konnen lè gen yon demann? Kijan 
pou mwen reponn?
Kèlkeswa lè yon ansyen anplwaye aplike 
pou avantaj Asirans Chomaj, l ap resevwa 
yon mesaj elektwonik SIDES nan kont Sèvis 
Asirans Chomaj ou sou Entènèt. N ap voye 
yon imèl apa nan kont imèl ou pou fè ou 
konnen ou gen yon mesaj ijan k ap tann ou.

Konekte nan kont ou epi tcheke mesaj ou.

Mesaj la ap gen yon lyen, yon PIN ak 
eksplikasyon sou fason ak kilè pou bay 
repons pou demann lan. Klike sou lyen an, 
konekte nan sistèm SIDES epi bay repons lan 
kòmsadwa.

Kijan pou mwen enskri pou SIDES pou 
Administratè Endepandan yo ak Gwo 
Patwon yo?
Gwo Patwon yo ak Administratè Endepandan 
yo ka jwenn lòt enfòmasyon sou fason pou 
devlope entèfas SIDES ak fason pou enskri 
ladan depi yo kontakte:

Chris Peretto, Direktè SIDES
Imèl: cperetto@naswa.org
Telefòn: (202) 744-9182

oswa

Jerry Pectol, Direktè Operasyon SIDES
Imèl: jpectol@naswa.org
Telefòn: (918) 213-0029

Pou jwenn plis enfòmasyon sou SIDES 
E-Response pou Biznis ak SIDES pou 
Administratè Endepandan ak Gwo Patwon, 
ale sou sitwèb nou nan: www.labor.ny.gov/
go/SIDES.


